INFORMACIJA O PROVOĐENjU DRŽAVNOG AKCIONOG PLANA BORBE PROTIV ZLOUPOTREBE OPOJNIH DROGA U BOSNI I HERECEGOVINI, 2009-2013
Vijeće ministara Bosne i Hercegovine, na prijedlog Ministarstva sigurnosti Bosne i Hercegovine, na 99. sjednici održanoj 24. septembra 2009. godine, donijelo je Odluku o usvajanju Državnog akcionog plana borbe protiv zloupotrebe opojnih droga u Bosni i Hercegovini 2009-2013. Akcioni plan je objavljen u „Službenom glasniku BiH“ broj 08/10, od 02. februara 2010. godine, kao i na web stranici Ministarstva sigurnosti BiH: www.msb.gov.ba 

Odsjek za suzbijanje zloupotrebe opojnih droga Ministarstva sigurnosti BiH je, u okviru Strateške oblasti akcionog plana „8. Uspostava efikasnog sistema borbe protiv zloupotrebe i prometa psihoaktivnih supstanci“, Provedbenom aktivnošću 8.1.5. zadužen kao odgovorna institucija za evaluaciju implementacije Državnog akcionog plana borbe protiv zloupotrebe opojnih droga u BiH, 2009-2013.
Akt o provedbi Državnog akcionog plana borbe protiv zloupotrebe opojnih droga u Bosni i Hercegovini 2009-2013 (u daljem tekstu „Akcioni plan“) uputili smo svim institucijama koje se navode u samom Akcionom planu i koje se smatraju odgovornim za provedbu istog. 
Institucije koje nisu dostavile odgovor:

· Ministarstvo pravde BiH
· Ministarstvo finansija i trezora Bosne i Hercegovine 

· Ministarstvo vanjske trgovine i ekonomskih odnosa Bosne i Hercegovine 

· Tužilaštvo Bosne i Hercegovine 

· Tužilaštvo Federacije Bosne i Hercegovine 

· Odjeljenje za zdravstvo i ostale usluge Brčko Distrikta Bosne i Hercegovine 

· Ministarstvo uprave i lokalne samouprave Republike Srpske
· Ministarstvo prostornog uređenja Federacije Bosne i Hercegovine 

· Vlada Unsko-sanskog kantona
· Vlada Hercegovačko-neretvanskog kantona
· Vlada Zapadno-hercegovačkog kantona
· Vlada Bosansko-podrinjskog kantona
· Vlada Posavskog kantona
· Vlada Livanjskog kantona
· Federalni zavod za statistiku Bosne i Hercegovine
· Ministarstvo finansija Federacije Bosne i Hercegovine 

· Ministarstvo finansija Republike Srpske
· Ministarstvo kulture i sporta Federacije Bosne i Hercegovine 

· Ministarstvo rada i boračko-invalidske zaštite Republike Srpske
· Poreska uprava Federacije Bosne i Hercegovine 

· Poreska uprava Republike Srpske
· Zavod za zdravstveno osiguranje i reosiguranje Federacije Bosne i Hercegovine 

· Fond zdravstvenog osiguranja Republike Srpske
· Komora doktora medicine Republike Srpske
· Radio - televizija Bosne i Hercegovine
· Radio - televizija Federacije Bosne i Hercegovine
· Radio - televizija Republike Srpske
· Ljekarska komora Kantona Sarajevo
· Ljekarska komora Tuzlanskog kantona 

· Ljekarska komora Zeničko-dobojskog kantona  

· Ljekarska komora Unsko-sanskog kantona 
· Ljekarska komora Hercegovačko-neretvanskog kantona  

· Ljekarska komora Zapadno-hercegovačkog kantona 

· Ljekarska komora Srednjobosanskog kantona 

· Ljekarska komora Bosansko-podrinjskog kantona 

· Ljekarska komora Posavskog kantona 
· Ljekarska komora Livanjskog kantona 
Vezano za pristigle odgovore o provedbi Akcionog plana potrebno je naglasiti:

- Većina institucija su dostavile uopštene odgovore, tj. nisu se držali samog teksta Akcionog plana. Prema tekstu Akcionog plana odgovorile su slijedeće institucije: Granična policija BiH, Državna agencija za istrage i zaštitu BiH, Agencija za lijekove i medicinska sredstva BiH, Visoko sudsko i tužilačko vijeće BiH, Uprava za indirektno oporezivanje BiH, Ministarstvo pravde Federacije BiH; 
- Iako je u Državnom akcionom planu navedeno: „Obavezuju se vlade entiteta i Brčko Distrikta da u roku od 90 dana od dana objave Akcionog plana u Službenom glasniku Bosne i Hercegovine usvoje akcione planove sa precizno naznačenim nazivima odgovornih institucija, koji su u potpunosti u skladu sa ovim Akcionim planom za borbu protiv zloupotrebe opojnih droga u BiH 2009-2013. Akcioni planovi nižih nivoa vlasti čine anekse ovog Akcionog plana, a time i njegov sastavni dio.“, Vlada Federacije BiH nije usvojila Akcioni plan, tako da nisu bila ni planirana posebna budžetska sredstva za te svrhe, ili su u okviru redovnih aktivnosti planirana nedovoljna sredstva.

U Republici Srpskoj postoji Akcioni plan za realizaciju „Strategije nadzora nad opojnim drogama i suzbijanja zloupotrebe opojnih droga u Republici Srpskoj (2008-2012)“. Navedeni Akcioni plan odnosi se na period 2010-2012, a isti je izradila Komisija za suzbijanje zloupotrebe opojnih droga Republike Srpske. 

- Dio institucija iz Republike Srpske odgovor o provođenju „Državnog akcionog plana borbe protiv zloupotrebe opojnih droga u Bosni i Hercegovini 2009-2013“ dostavio je direktno Ministarstvu sigurnosti BiH, dok je ostatak odgovora dostavljen kroz primjerak internog izvještaja Komisije za suzbijanje zloupotrebe opojnih droga Republike Srpske. 
PROVOĐENjE AKCIONOG PLANA PO OBLASTIMA 
Prevencija-škole
Vezano za ovu oblast iz dogovora koje smo dobili možemo konstatovati da su aktivnosti djelimično provedene. 
Prema dobijenim odgovorima vezano za rad predškolskih ustanova, poticanje vršnjačke edukacije i jačanje uloge porodične medicine nije ništa urađeno, ili je urađeno vrlo malo. 
Djelimično se provode programi edukacije nastavnika i pedagoga. 

Za ostatak aktivnosti provedeni su određeni projekti, npr. u Republici Srpskoj „Vaspitni program prevencije zloupotrebe droga u školama“ od strane MUP-a RS i Ministarstva prosvjete i kulture RS.

Određene aktivnosti provedene i od strane institucija u Kantonu Sarajevo, Zeničko-dobojskom i Tuzlanskom kantonu.
Prevencija-porodica
U okviru ove oblasti nije puno urađeno, roditelji nisu dovoljno edukovani i uključeni u problem suzbijanja zloupotrebe opojnih droga. U malo većoj mjeri primjetan rad u Kantonu Sarajevo, Zeničko-dobojskom i Tuzlanskom kantonu.
Prevencija-zdravstvo
Djelimično provedene aktivnosti. U manjoj mjeri se provode aktivnosti zdravstvenog odgoja o zdravim stilovima života, te o edukaciji apotekarskog osoblja. 
Institucije koje su provodile određene aktivnosti: Entitetska ministarstva zdravlja, Zavod za javno zdravstvo Federacije BiH, Ministarstvo za porodicu, omladinu i sport RS, Kantonalni zavod za bolesti ovisnosti Zenica, Kanton Sarajevo.
Prevencija-lokalna zajednica
U manjem dijelu provedene aktivnosti. Nedovoljan rad na jačanju kapaciteta lokalnih zajednica za borbu protiv zloupotrebe opojnih droga. 

Određene aktivnosti provedene od strane entitetskih ministarstava zdravlja, ministarstava unutrašnjih poslova, Ministarstva za porodicu, omladinu i sport RS, Ministarstva prosvjete i kulture RS, institucija u Kantonu Sarajevo, Zeničko-dobojskom i Tuzlanskom kantonu.
Finansijski podržan rad pojedinih nevladinih organizacija.
Prevencija-socijalna zaštita
U manjem dijelu provedene aktivnosti. Određene aktivnosti provedene od strane Ministarstva zdravlja i socijalne zaštite RS, institucija u Kantonu Sarajevo, Zeničko-dobojskom i Tuzlanskom kantonu. 
Prevencija-radno mjesto
Prema zaprimljenim odgovorima nema podataka da je išta urađeno.

Prevencija-zatvori
Prema zaprimljenim odgovorima aktivnosti se djelimično provode. Realizuju se određeni projekti edukacije zatvorskog osoblja i edukacije i informisanja zatvorenika u cilju prevencije HIV-a i i drugih krvno prenosivih infekcija kao i poboljšanja zdravlja zatvorenika.
Edukacija
Djelimično se provode aktivnosti na razvoju sistemskih programa za edukaciju radnika u različitim oblastima (zdravstvenih radnika, radnika u oblasti socijalne zaštite, radnika u obrazovno-odgojnom sistemu, edukacija službenika policijskih agencija, edukacija zatvorskog osoblja). 
Vrlo malo podataka iz oblasti socijalne zaštite. 
Nema podataka o redefinisanju programa obrazovanja i specijalizacije zdravstvenih radnika.

Statistika i istraživanje
Problem neuspostavljanja Ureda za suzbijanje zloupotrebe opojnih droga na nivou BiH. Komisija za suzbijanje zloupotrebe opojnih droga je pokrenula određene aktivnosti iz ove oblasti vezano za saradnju sa Evropskim centrom za praćenje droga i ovisnosti o drogama (EMCDDA). 
Nema podataka o provođenju aktivnosti umrežavanja zatvorskog sistema sa institucijama koje vode registar ovisnika, kao ni o uvođenju posebne evidencije i iskaznice za ovisnike koji su u programima održavanja.
Liječenje
Prema zaprimljenim odgovorima aktivnosti se u manjoj mjeri provode. Navodi se primjena metadonske terapije, kao i drugih farmakoterapija u odnosu na metadon, ali nema podataka o obezbjeđenju ravnomjerne geografske zatupljenosti primjene ovih terapija. 
Vrlo malo urađeno na jačanju uloge porodične medicine, centara za socijalni rad, kao i osiguranju formiranja savjetovališta za rano otkrivanje zloupotrebe psihoaktivnih supstanci. 

Nema podataka o izradi posebnih programa za trudnice-ovisnice i za maloljetne ovisnike. Navedene aktivnosti na liječenju bolesti ovisnosti u zatvorskim ustanovama se djelimično provode, postoji puno prostora za napredak.
Rehabilitacija
Aktivnosti se manjim dijelom provode. Navedena osiguranja posebnih kapaciteta za maloljetnike i žene u terapijskim zajednicama. 
Nema podataka o provođenju aktivnosti uspostave mehanizama za praćenje izvršenja mjere obaveznog liječenja u terapijskim zajednicama.
Resocijalizacija
Vrlo malo provedenih aktivnosti. Federalno ministarstvo rada i socijalne politike je, u okviru podrške nevladinim organizacijama koje se bave resocijalizacijom bivših ovisnika i zatvorenika, u 2010. godini izvršilo raspodjelu finansijskih sredstava jednom broju organizacija.
Smanjenje štete
Aktivnosti se djelimično provode. Pokrenute su aktivnosti na provođenju testiranja vozača na zloupotrebu opojnih droga, kao i na uvođenju obaveze provođenja kvantitativnih toksikoloških analiza tjelesnih tečnosti i tkiva živih ljudi i umrlih od psihoaktivnih supstanci, te vođenje mortalitetnih statistika, kroz uspostavljanje toksikoloških laboratorija. 
U određenoj mjeri se provode aktivnosti na pružanju podrške savjetovalištima i laboratorijama za dijagnostikovanje infektivnih bolesti, kao i aktivnosti podjele/zamjene sterilnih šprica i igala. 
Smanjenje ponude
U policijskim snagama kantona Federacije BiH i Policiji Distrikta Brčko BiH nisu uspostavljena Odjeljenja za suzbijanje zloupotrebe opojnih droga, po uzoru na Odjeljenje Federalne uprave policije, niti je usvojen pravilnik o saradnji između kantonalnih MUP-ova i MUP FBiH u oblasti smanjenje ponude psihoaktivnih supstanci.
Pravilnik o čuvanju i uništavanju opojnih droga, kao i Prijedlog zakona o  izmjenama i dopunama Zakona o sprečavanju i suzbijanju zloupotrebe opojnih droga su u proceduri usvajanja.

Vrši se edukacija sudija i tužilaca, između ostalog i u oblasti borbe protiv organizovanog kriminala.
Postoje određeni problemi vezano za primjenu nekih posebnih istražnih radnji.

Agencije za bankarstvo FBiH i RS vrše nadzor nad radom banaka u segmentu sprečavanja pranja novca.

Na državnom nivou nije uspostavljena evidencija o oduzetim količinama opojne droge, novčanim sredstvima i drugoj imovini iz nedopuštenog prometa opojnim drogama.

Uspostava efikasnog sistema 

Osnovni problem predstavlja neuspostavljanje Ureda za droge na nivou BiH, obzirom da se ovaj Ured navodi kao jedna od odgovornih institucija u svim provedbenim aktivnostima u ovoj oblasti. Ovaj ured je zamišljen kao stručno tijelo koje okuplja multidisciplinarni tim stručnjaka i koji je zadužen za koordinaciju i nadzor nad svim aktivnostima predviđenim Strategijom i Akcionim planom, te stručne konsultacije i pomoć svim institucijama koje su zadužene za posebne aktivnosti predviđene Akcionim planom, a naročito u oblastima prevencije, liječenja, rehabilitacije i resocijalizacije, edukacije, statistike i istraživanja, te evaluacije. Pokrenute se aktivnosti na njegovom formiranju, tako da je uspostavljenje istog predviđeno Državnom strategijom i Državnim akcionim planom. Formiranje ovog Ureda predviđeno je i u Prijedlogu zakona o izmjenama i dopunama Zakona o sprečavanju i suzbijanju zloupotrebe opojnih droga, koji je u proceduri usvajanja.
Prijedlog preporuka Vijeću ministara Bosne i Hercegovine: 
1. Vijeće ministara BiH smatra da je neophodno da sve institucije koje su navedene u Akcionom planu i koje su odgovorne za provedbu istog, dostave svoje odgovore na upit nadležne institucije o provedbi Državnog akcionog plana borbe protiv zloupotrebe opojnih droga u Bosni i Hercegovini 2009-2013. U svojim budućim odgovorima institucije su obavezne držati se teksta i zaduženja navedenih u Akcionom planu.
2. Vijeće ministara BiH inicira kod Vlada entiteta i Brčko Distrikta BiH da usvoje Akcione planove sa precizno naznačenim nazivima odgovornih institucija, koji su u potpunosti u skladu sa ovim Akcionim planom za borbu protiv zloupotrebe opojnih droga u BiH 2009-2013. Akcioni planovi nižih nivoa vlasti čine anekse ovog Akcionog plana, a time i njegov sastavni dio.

3. Vijeće ministara BiH inicira kod Vlada entiteta i Brčko Distrikta BiH da u svojim budžetima povećaju nivo sredstava planiranih za oblast borbe protiv zloupotrebe opojnih droga.

4. Vijeće ministara BiH sugeriše Komisiji za suzbijanje zloupotrebe opojnih droga BiH da za naredne evaluacije Akcionog plana formira Radnu grupu za evaluaciju.

5. Vijeće ministara BiH traži od Ministarstva pravde BiH da se angažuje na implementaciji akcionog plana u zatvorskim sistemima, pružanjem stručne i savjetodavne pomoći i insistirajući na uvođenju sistemskih mjera na kontroli zatvorske populacije i pojačavanju edukacije zatvorskog osoblja i zatvoreničke populacije u smislu prevencije bolesti ovisnosti. Takođe, Ministarstvo pravde BiH moralo bi biti uključeno u pružanje pomoći entitetskim ministarstvima pravde u oblasti uvođenja međunarodnih standarda u zatvorima entiteta u prevenciji i tretmanima ovisnika među zatvorskom populacijom. 
6. Vijeće ministara BiH će preduzeti sve potrebne korake da se što prije usvoji Prijedlog zakona o izmjenama i dopunama Zakona o sprečavanju i suzbijanju zloupotrebe opojnih droga, kojim bi se razriješilo nekoliko ključnih faktora koji utiču na bolju implementaciju Akcionog plana, kao što su popis zaplijenjenih opojnih droga, uništavanje zaplijenjenih opojnih droga, formiranje Ureda za droge na nivou BiH koji će objediniti sve aktivnosti suzbijanja zloupotrebe opojnih droga na profesionalnom nivou, te kontrolni mehanizam nadzora nad industrijskim i zaplijenjenim opojnim drogama. 
